
Portinscale, Cumbria

Adysgrif o’r fideo

Mike Farrell, Asiantaeth yr Amgylchedd:


“Mike Farrell ydw i. Rwyf yn swyddog pysgodfeydd i Asiantaeth yr Amgylchedd. Rydym ar Afon Derwent heddiw. Mae’r ardal wedi dioddef llawer oherwydd llifogydd difrifol. Yn ôl yn 2005, o ganlyniad uniongyrchol i’r llifogydd, fe welwyd ynys o raean yng nghanol yr afon. Fe wnaeth achosi erydu difrifol ar hyd glan yr afon yn fan hyn, ac roedd llawer o gymunedau yn poeni am yr erydu a’r effaith yr oedd yn ei gael ar ecoleg yr afon.”
Jim Miller, Cymdeithas Genweirwyr Keswick:

“Wel, a dweud y gwir roedd y cae yma yn diflannu ac roedd yn rhaid gwneud rhywbeth.” 

Dave Smith, Cymdeithas Perchenogion Derwent:

“Er mwyn gwneud y gwaith yn iawn roedd yn rhaid i ni weithio gyda phawb sy’n ymwneud â’r afon. Fel Perchenogion Derwent rydym yn gweithio mewn partneriaeth gydag Asiantaeth yr Amgylchedd ar brosiectau amrywiol...prosiectau ffensio, pethau felly, ac roedd hwn yn un y gwnaethon ni ei gymryd.”
Mike Farrell, Asiantaeth yr Amgylchedd. 

“Mae’n cael ei alw yn brosiect rheoli erydu coed Nadolig hir. Ar waelod yr erydiad mae gennym foncyffion pyrwydd mawr, sy’n cael eu cadw yno gyda phinnau metel. Yna ar y boncyff mae gennym y goeden Nadolig, sy’n gweithredu fel baffl gan ddwyn y grym o’r afon, ac fel y gwelwch chi mae hefyd yn dal llawer o falurion ac yn atal silt rhag mynd i’r afon. Yn olaf mae gennym glwydi helyg byw, sy’n cael eu gosod yn wastad ar lan yr afon ac mae’r rhain yn taenu eu gwreiddiau i lan yr afon ac yn helpu i gadarnhau beth sydd gennym yma. Dim ond ers dwy flynedd y mae’r clwydi yma wedi eu plannu, ac fel y gwelwch chi mae ‘na dyfiant anferth arnyn nhw.”

Dave Smith, Cymdeithas Perchenogion Derwent:
“Mae’r gwahaniaeth yn anhygoel ac rydym wedi gwneud llawer o brosiectau ers hynny felly mae’n fodel da i ni i’w ddefnyddio ymhellach i lawr yr afon.”
Mike Farrell, Asiantaeth yr Amgylchedd. 

“Roedd gennym rywbeth fel naw partner gwahanol ar gyfer y prosiect hwn ac roedd yn ymdrech gymunedol wirioneddol i’w gael i weithio.”
Jim Miller, Cymdeithas Genweirwyr Keswick:

“Mae’n rhaid i mi gyfaddef, pan wnaethon nhw gychwyn arni doedd hi ddim yn argoeli ei fod am weithio, roedd yn edrych y gallai’r llif nesaf ei olchi ymaith. Ond fe gawsom ni lif ym mis Ionawr, llif mawr, ac mae fel newydd felly mae wedi bod yn llwyddiant.”  

Isel, Cumbria, Amddiffyn Rhag Erydu gan Lifogydd: Plethu Helyg ‘Willow Spiling’

Phil Bradley, Tyfwr Helyg

“Dyma i chi blethu helyg neu ‘willow spiling’. Mae hwn yn hen ddull...yn ddull traddodiadol iawn. Y syniad yw cadarnhau glannau afon sy’n erydu ond yn lle defnyddio concrid, mae’r dull hwn yn defnyddio helyg byw. Fe welwch chi ble ryden ni wedi plannu polion helyg byw. Helyg tair, pedair neu bum mlwydd oed, wedi eu gyrru yn ddwfn. Mae eisoes yn gwreiddio yma ac mae’n dechrau tyfu. Wedyn byddwn yn plethu rhwng y polion hefo helyg iau. Helyg dwy flwydd oed ydi hwn, eto yn ffres iawn, wedi ei wthio i’r lan, ei blethu rhwng y polion ac yna rydym yn llenwi tu ôl iddyn nhw â phridd. Y syniad ydi y bydd y peth i gyd yn gwreiddio i’r lan a gwreiddiau’r helyg fydd yn dal y lan gyda’i gilydd ac yn atal rhagor o broblemau erydu. 

“Yr hyn yr ydym yn ceisio ei greu ar ein hochr ni o’r afon, gyda’r ‘spilling’ yw’r hyn sydd gennym ar yr ochr draw yma. Os edrychwn ni ar y darn o lan yr afon wnaeth ddal yn ei le yn ystod llifogydd 2009, nid oes unrhyw syndod yma - mae wedi ei orchuddio â choed, llwyni a helyg, a wnaeth ddal y cyfan at ei gilydd yn wych. Wrth i chi ddod ar hyd y lan, mae gennym ddarn o lan yn fan hyn wnaeth erydu 15 mlynedd yn ôl sydd newydd ddechrau tyfu a dal eto. Wedyn, ymhellach i lawr yr afon mae gennym ddarn a gafodd ei daro yn galed iawn yn llifogydd 2009. Ac wele dyna i chi ddarn nad oes yna unrhyw goed o gwbl arno. Felly mae’n dangos pa mor fregus yw glan yr afon heb lystyfiant 

“Un o fanteision mawr techneg fel hyn yw ei bod yn hawdd iawn cael pobl i gymryd rhan. Gwaith llaw yw’r cyfan, dim peiriannau. Nid oes unrhyw lif gadwyn nac offer peryglus. Mae’n ffordd dda o gael pobl i gymryd rhan a gwneud gwaith amgylcheddol eu hunain.

Er mwyn cael gwybod rhagor am ein gwaith cysylltwch â ni ar 03708 506 506 neu ewch i www.environment-agency.gov.uk 

